
HUDUDIY TURIZM KLASTERLARINI TASHKIL ETISH 

Annotatsiya: turizm sohasidagi klasterlar shakllanishi va moliyalashtirish masalalari Markaziy Osiyo va 

Rossiya mintaqalarida iqtisodiy o‘sishning muhim omili sifatida o‘rganilmoqda. O‘zbekiston va Krasnodar o‘lkasi 

kabi hududlarda turizm potensialini faollashtirish, infratuzilmani rivojlantirish va davlat-xususiy sheriklik orqali 

samaradorlikni oshirishga qaratilgan bo‘lib, mualliflar turizm klasterlarining tashkiliy-iqtisodiy muammolarini va 

strategik rivojlanish mexanizmlarini tahlil qilingan. 

Kalit so‘zlar: turizm klasteri, hududiy rivojlanish, infratuzilma, davlat-xususiy sheriklik, moliyalashtirish, 

strategik rivojlanish 

Аннотация: формирование кластеров в сфере туризма и вопросы их финансирования рассматриваются 

как важный фактор экономического роста в регионах Центральной Азии и России. В таких территориях, как 

Узбекистан и Краснодарский край, данные процессы направлены на активизацию туристического 

потенциала, развитие инфраструктуры и повышение эффективности за счёт государственно-частного 

партнёрства. Авторами проанализированы организационно-экономические проблемы туристических 

кластеров, а также механизмы их стратегического развития. 

Ключевые слова: туристический кластер, региональное развитие, государственно-частное 

партнёрство, инфраструктура, финансирование, стратегическое развитие 

Abstract: the formation of tourism clusters and issues related to their financing are being studied as an 

important factor of economic growth in the regions of Central Asia and Russia. In areas such as Uzbekistan and 

Krasnodar Krai, these efforts are aimed at activating tourism potential, developing infrastructure, and increasing 

efficiency through public-private partnerships. The authors analyze the organizational and economic challenges of 

tourism clusters, as well as the mechanisms for their strategic development. 

Keywords: tourism cluster, regional development, infrastructure, public-private partnership, financing, 

strategic development 

 

KIRISH 

Turizmni “hududiy-lokallangan tizimning klaster 

shaklidagi rivojlanish obyekti” deb ta’riflaganlar. 

Konseptual yondashuvda dasturiy-maqsadli usul va 

rayoniylashtirishga asoslangan, modellarning afzalligi 

raqobatbardoshlik omillarini modellashtirish va maxsus 

iqtisodiy zonani loyihalashtirish, kamchiligi statistik 

ma’lumotlarning nomukammalligi va tashqi omillarning 

masalan, pandemiya hisobga olinmaganligi sababli 

prognozlarning cheklanganligida. So‘nggi yillarda ilmiy 

trendlar turizm klasterlarini dasturiy-maqsadli 

rejalashtirish va davlat-xususiy sheriklik orqali 

moliyalashtirishga qaratilgan bo‘lib, O‘zbekiston va 

Rossiya tajribasida investitsiyalar o‘sishi 15–25% va 

xizmatlar sohasidagi ulushning ortishi 8–15% 

kuzatilmoqda, shuningdek, globalizatsiya ta’sirida 

madaniy-tarixiy merosni integratsiya qilish kuchaygan. 

O‘zbekiston va Rossiya kabi mamlakatlarda turistik 

klasterlarning moliyalashtirish mexanizmlarini empirik 

baholash, rayoniylashtirish modellari va mavsumiylikni 

bartaraf etish bo‘yicha tadqiqotlar yetishmasligi ilmiy 

bo‘shliqlar sirasiga kiradi. Bu dissertatsiya uchun turizm 

klasterlarining strategik rivoji uchun yangi 

moliyalashtirish va muvofiqlashtirish modellarini ishlab 

chiqish zaruratini ko‘rsatadi. 

ADABIYOTLAR SHARHI 

Turizm klasterlari nazariyasi va ularni hududiy 

rivojlantirish masalalari zamonaviy iqtisodiy 

tadqiqotlarda alohida ilmiy yo‘nalish sifatida shakllanib 

bormoqda. Ushbu konsepsiyaning nazariy asoslari 

https://ojs.kstu.uz/index.php/ej
https://doi.org/10.70769/3030-315X.II.5.5.2026.55

dastlab Michael Porter tomonidan ishlab chiqilgan 

“raqobatbardosh klasterlar” nazariyasiga borib taqaladi. 

Olimning fikriga ko‘ra, hududiy jihatdan yaqin 

joylashgan korxonalar, xizmat ko‘rsatuvchi subyektlar, 

ilmiy markazlar va davlat institutlari o‘rtasidagi o‘zaro 

hamkorlik iqtisodiy samaradorlik va innovatsion 

rivojlanishni ta’minlaydi. Paul Krugmanning yangi 

iqtisodiy geografiya nazariyasida esa turistik 

markazlarning shakllanishida infratuzilma, logistika va 

hududiy ixtisoslashuvning muhimligi asoslab berilgan. 

Turizm klasterlarini innovatsion rivojlantirish 

masalalarini Erik Braun va Noel Scott o‘z tadqiqotlarida 

hududiy iqtisodiy tizimning samarali modeli sifatida 

yoritib bergan. Ularning ilmiy qarashlarida klasterlar 

xizmatlar sifati, hududiy brend va mahalliy bandlikni 

oshirish vositasi sifatida talqin qilinadi [1]. Rossiya 

olimlari tomonidan Krasnodar o‘lkasi misolida olib 

borilgan tadqiqotlarda esa davlat-xususiy sheriklik 

asosida infratuzilmani rivojlantirish va investitsiyalarni 

jalb qilish orqali turizm samaradorligini oshirish 

mumkinligi asoslangan. 

O‘zbekistonlik tadqiqotchilardan Yusupova 

respublika hududlarida turistik klasterlarning shakllanish 

omillari, madaniy-tarixiy meros va infratuzilma 

o‘rtasidagi bog‘liqlikni ilmiy jihatdan tahlil qilgan [2]. 

Muallif turizm infratuzilmasi, transport tizimi va 

xizmatlar sifati klaster samaradorligiga bevosita ta’sir 

ko‘rsatishini asoslaydi. Shuningdek, Markaziy Osiyo 

mamlakatlarida ekologik, ziyorat va etnoturizm 

yo‘nalishlari hududiy iqtisodiy o‘sishning muhim omili 

sifatida baholanmoqda. 

So‘nggi yillarda turizm klasterlarini 

raqamlashtirish va “aqlli turizm” konsepsiyasi doirasida 

rivojlantirish masalalari ham dolzarb yo‘nalishga 

aylangan. Manuel Castellsning tarmoq iqtisodiyoti 

nazariyasiga ko‘ra, elektron bronlash tizimlari, raqamli 

marketing va Big Data texnologiyalaridan foydalanish 

hududiy raqobatbardoshlikni oshirishga xizmat qiladi. 

UN Tourism va OECD hisobotlarida ham turizm 

klasterlari hududiy iqtisodiy rivojlanishning samarali 

modeli sifatida e’tirof etilgan [3]. 

Mavjud ilmiy tadqiqotlar tahlili shuni 

ko‘rsatadiki, O‘zbekistonda hududiy turizm klasterlarini 

tashkil etish va qo‘llab-quvvatlash tizimini kompleks 

iqtisodiy mexanizm sifatida tadqiq etish yetarli darajada 

shakllanmagan. Ayniqsa, moliyalashtirishning 

innovatsion mexanizmlari, raqamli boshqaruv tizimlari 

va davlat-xususiy sheriklik asosida qo‘llab-

quvvatlashning institutsional modellari bo‘yicha ilmiy 

izlanishlar cheklangan. Mazkur holat ushbu tadqiqotning 

ilmiy dolzarbligini belgilaydi. 

TADQIQOT METODOLOGIYASI 

Mazkur tadqiqotda hududiy turizm klasterlarini 

tashkil etish va qo‘llab-quvvatlash tizimini ilmiy jihatdan 

o‘rganishda tizimli tahlil, qiyosiy taqqoslash, statistik 

tahlil, iqtisodiy-guruhlash, induksiya va deduksiya 

usullaridan foydalanildi. Tadqiqot jarayonida 

O‘zbekiston va xorijiy mamlakatlar tajribasi, xususan, 

Rossiya va Markaziy Osiyo hududlaridagi turizm 

klasterlari faoliyati tahlil qilinib, ularning tashkiliy-

iqtisodiy mexanizmlari baholandi. Shuningdek, UN 

Tourism, OECD hamda O‘zbekiston Respublikasi 

Statistika agentligi ma’lumotlari asosida turizm 

infratuzilmasi, investitsiyalar va xizmatlar sohasi 

ko‘rsatkichlari o‘rganildi. 

TAHLIL VA NATIJALAR 

Hududiy turizm klasterlarini tashkil etish va 

qo‘llab-quvvatlash tizimining xalqaro tajribasi 

mamlakatlarning iqtisodiy diversifikatsiya 

strategiyalarida muhim o‘rin tutadi. Klasterlar madaniy 

meros, qishloq xo‘jaligi va transport tarmoqlari bilan 

uyg‘unlashtiriladi. Ushbu tahlil Italiya Toskana klasteri, 

Fransiya Loira vodiysi, AQSh Kaliforniya vino klasteri, 

Singapur va Turkiya misollarida o‘tkazilgan bo‘lib, 

klaster tashkil etish mexanizmlari, qo‘llab-quvvatlash 

tizimi davlat grantlari, xususiy sheriklik va 

innovatsiyalar va natijalarni empirik ma’lumotlar 

UNWTO World Tourism Barometer, 2021–2025. WTTC 

Economic Impact Reports, 2021–2025 asosida 

baholanadi.  

Fransiyada Loira vodiysi klasteri madaniy meros 

va ekoturizmni birlashtirgan holda tashkil etilgan bo‘lib, 

mexanizm “Loire Valley UNESCO Cluster Program” 

2022–2025 orqali davlat grantlari va xususiy sheriklik 

Atout France, 2024 orqali amalga oshiriladi, 

innovatsiyalar GIS xaritalar va barqaror transport muhim 

rol o‘ynaydi [6]. Qo‘llab-quvvatlash tizimi Yevropa 

Ittifoqi fondlari $300 mln, 2023–2025 va mahalliy DXSh 

ga asoslangan. Muvaffaqiyatli amaliyot Loira qal’alari 

marshrutlari, investitsiya modeli grantlar davlat 70 %, 

xususiy 30 %. Natijada, turistlar oqimi 2022-yilda 8 mln 

nafardan 2025-yilda 10 mln nafarga +25 % o‘sish yetgan, 

iqtisodiy o‘sish 9,3 % GDP ulushi Fransiya, bandlik 100 

ming ish o‘rni. 

AQShda Kaliforniya vino klasteri qishloq 

xo‘jaligi va turizmni birlashtirgan holda tashkil etilgan 

bo‘lib, mexanizm “California Wine Institute Cluster 

Support” 2021–2025 orqali davlat grantlari va xususiy 

sheriklik WineAmerica, 2025 asosida amalga oshiriladi, 

innovatsiyalar raqamli vino yo‘llari va AI marketing 

ustunlik qiladi. Qo‘llab-quvvatlash tizimi federal grantlar 

$1 mlrd, 2022–2025 va DXSh ga asoslangan. 

Muvaffaqiyatli amaliyot Napa Valley vino yo‘llari, 

investitsiya modeli xususiy fondlar xususiy 80 %, davlat 

20 % hisoblanadi. Natijada, tashriflar soni 2021-yilda 25 

mln nafardan 2025-yilda 42 mln nafarga +68 % o‘sish 

oshgan, iqtisodiy o‘sish $84,5 mlrd , bandlik 1,1 mln ish 

o‘rni [5]. 

Singapurda turizm klasterlari Sentosa va Marina 

Bay shahar va IT ni birlashtirgan holda tashkil etilgan 

bo‘lib, mexanizm “Singapore Tourism Cluster Initiative” 

2020–2025 orqali davlat grantlari va xususiy sheriklik 

STB, 2025 asosida amalga oshiriladi, innovatsiyalar 

Smart Nation texnologiyalari muhim. Qo‘llab-

quvvatlash tizimi texnologik fondlar $10 mlrd, 2020–

2025 va DXSh ga asoslangan. Muvaffaqiyatli amaliyot 

Sentosa klasteri, investitsiya modeli grantlar davlat 50 %, 

xususiy 50 % asosida. Natijada, turistlar soni 2021-yilda 

14 mln nafardan 2025-yilda 16 mln nafarga +14 % o‘sish 

yetgan, iqtisodiy o‘sish 9,8 % GDP ulushi, bandlik 570 

ming ish o‘rni [5]. 

Turkiyada turizm klasterlari Antaliya va 

Kapadokiya madaniy va qishloq xo‘jaligini birlashtirgan 

holda tashkil etilgan bo‘lib, mexanizm “Turkey Tourism 

Cluster Program” 2021–2025 orqali davlat grantlari va 

xususiy sheriklik Kültür ve Turizm Bakanlığı, 2024 

asosida amalga oshiriladi, innovatsiyalar raqamli 

sertifikatsiya ustun. Qo‘llab-quvvatlash tizimi $15 mlrd 

FDI va DXSh ga asoslangan. Muvaffaqiyatli amaliyot 

Kapadokiya klasteri, investitsiya modeli xususiy fondlar 

xususiy 60 %, davlat 40 % asosida. Natijada, turistlar 

soni 2021-yilda 29 mln nafardan 2025-yilda 65 mln 

nafarga +124 % o‘sish oshgan, iqtisodiy o‘sish 12 % 

GDP ulushi, bandlik 3,3 mln ish o‘rni

. 

1-jadval 

Xalqaro tajribada turizm klasterlari samaradorligi va qo‘llab-quvvatlash darajasi taqqoslashi 

 

Mamlakat 
Klaster tashkil mexanizmi 

grantlar/DXSh/innovatsiyalar 

Investitsiya 

modeli mlrd 

USD 

Turist 

o‘sishi % 

Iqtisodiy 

o‘sish % 

GDP 

Bandlik 

ming ish 

o‘rni 

Italiya 

Toskana 
Grantlar + DXSh VR innovatsiyalari 

0,5 2021–

2025 

+25 

10→12,5 

mln 

11 150 

Fransiya 

Loira 
Grantlar + DXSh GIS innovatsiyalari 

0,3 2023–

2025 

+25 8→10 

mln 
9,3 100 

AQSh 

Kaliforniya 
Grantlar + DXSh AI marketing 1 2022–2025 

+68 

25→42 

mln 

9,8 1 100 

Singapur 
Texnologik fondlar + DXSh Smart 

Nation 
10 2020–2025 

+14 

14→16 

mln 

9,8 570 

Turkiya FDI + DXSh raqamli sertifikatsiya 15 2021–2025 

+124 

29→65 

mln 

12 3 300 

Ushbu tajriba O‘zbekiston uchun Buxoro va 

Samarqand klasterlarini qo‘llab-quvvatlashda DXSh va 

innovatsiyalarni kuchaytirish imkoniyatini ko‘rsatadi, bu 

esa ish o‘rinlarini 20 mingga yetkazishi mumkin. 

Xalqaro tajribani O‘zbekiston hududiy turizm 

klasterlarini tashkil etish va qo‘llab-quvvatlash tizimiga 

moslashtirish mamlakatning madaniy-tarixiy merosi, 

geografik xilma-xilligi va iqtisodiy tarmoqlar 

hunarmandchilik, qishloq xo‘jaligi xususiyatlariga 

asoslangan bo‘lib, bu jarayon klasterlarning iqtisodiy 

samaradorligini oshirish va hududiy tenglikni 

ta’minlashga yo‘naltirilgan. Ushbu moslashtirish Italiya 

Toskana klasteri, Fransiya Loira vodiysi, AQSh 

Kaliforniya vino klasteri, Singapur va Turkiya 

tajribalariga asoslanib, O‘zbekistonning asosiy 

klasterlari Buxoro, Xorazm, Samarqand ga qaratilgan. 

Italiya tajribasi Toskana klasteri, 2020–2025 

Buxoro klasteriga moslashtirilganda, madaniy meros va 

hunarmandchilik integratsiyasi vino yo‘llari kabi 

etnografik marshrutlar orqali tashkil etiladi, bu yerda 

Toskana DXSh modeli Yevropa Ittifoqi grantlari, $500 

mln Buxoro “Boqiy Buxoro” loyihasiga $470 mln, 2025 

tatbiq etilganda, turist oqimini 25 % ga oshirishi mumkin. 

Fransiya modeli Loira vodiysi, 2022–2025 Xorazm 

klasteriga moslashtirilganda, qishloq xo‘jaligi va 

ekoturizm birlashuvi qal’a marshrutlari kabi ziyorat va 

dara loyihalari amalga oshiriladi, Atout France grantlari 

$300 mln Xorazmda UNESCO buffer zona loyihasiga 

tatbiq etilganda, bandlikni 100 ming ish o‘rni yaratish 

darajasiga yetkazishi kutilmoqda [7]. 

AQSh tajribasi Kaliforniya vino klasteri, 2021–

2025 Samarqand klasteriga moslashtirilganda, qishloq 

xo‘jaligi va madaniy hunarmandchilik integratsiyasi vino 

yo‘llari kabi ipak va sharbat marshrutlari orqali tashkil 

etiladi, WineAmerica fondlari $1 mlrd Samarqandda 

qo‘llab-quvvatlash tizimiga tatbiq etilganda, iqtisodiy 

o‘sishni 68 % ga yetkazishi mumkin [8]. Singapur modeli 

Sentosa klasteri, 2020–2025 Toshkent klasteriga 

moslashtirilganda, IT va innovatsiyalar Smart Nation 

orqali transport va madaniyat birlashuvi amalga 

oshiriladi, STB fondlari $10 mlrd Toshkentda raqamli 

marshrutlarga tatbiq etilganda, turist oqimini 14 % ga 

oshiradi. Turkiya tajribasi Antaliya klasteri, 2021–2025 

Farg‘ona klasteriga moslashtirilganda, qishloq xo‘jaligi 

va ekoturizm integratsiyasi Kültür ve Turizm Bakanlığı 

loyihalari, $15 mlrd Farg‘onada meva bog‘lari 

marshrutlariga tatbiq etilganda, bandlikni 3,3 mln ish 

o‘rni darajasiga yaqinlashtirishi mumkin. 

XULOSA VA TAKLIFLAR 

Tadqiqot natijalari shuni ko‘rsatdiki, hududiy 

turizm klasterlarini tashkil etish va qo‘llab-quvvatlash 

tizimini takomillashtirish turizm sohasining barqaror 

rivojlanishini ta’minlashda muhim ahamiyat kasb etadi. 

Taklif etilgan Integratsiyalangan Hududiy Turizm 

Klasterlari Tizimi (IHTKT) modeli turizmning hududiy 

rivojlanishini klasterlash asosida optimallashtirishga 

yo‘naltirilgan bo‘lib, u Michael Porterning klaster 

nazariyasi hamda UN Tourismning barqaror turizm 

tamoyillariga asoslanadi. Mazkur model O‘zbekiston 

Respublikasi Prezidentining PF-5781-sonli va PF-9-sonli 

farmonlari doirasida ishlab chiqilgan bo‘lib, uning asosiy 

maqsadi klasterlarning iqtisodiy samaradorligini 

oshirish, hududlar o‘rtasidagi nomutanosiblikni 

kamaytirish va turizmning multiplikativ ta’siri orqali 

yangi ish o‘rinlari hamda daromadlar hajmini 

kengaytirishdan iboratdir. 

Tadqiqot davomida IHTKT modelining olti 

bosqichli mexanizmi ishlab chiqildi. Birinchi bosqichda 

hududlarning turizm salohiyati SWOT tahlili va LQ 

koeffitsienti asosida baholanib, Samarqand–Buxoro 

hududining madaniy meros salohiyati yuqori ekanligi 

aniqlandi. Ikkinchi bosqichda klaster ishtirokchilari 

o‘rtasida integratsiyani kuchaytirish va davlat-xususiy 

sheriklik asosida institutsional mexanizmlarni 

shakllantirish zarurligi asoslandi. Uchinchi bosqichda 

subsidiyalar, grantlar va soliq imtiyozlari orqali 

moliyaviy qo‘llab-quvvatlash tizimini kengaytirish taklif 

etildi. To‘rtinchi bosqichda raqamli texnologiyalar va 

“Milliy turizm platformasi” asosida tarmoqlararo 

integratsiyani rivojlantirish imkoniyatlari ko‘rsatildi. 

Beshinchi bosqichda KPI ko‘rsatkichlari hamda 

“Reyting-xavf.uz” tizimi orqali real vaqt monitoringini 

joriy etishning samaradorligi asoslandi. Oltinchi 

bosqichda esa baholash natijalari asosida klaster 

faoliyatini doimiy takomillashtirib borish va ekoturizm 

yo‘nalishlarini kengaytirish zarurligi ta’kidlandi. 

Shu asosda quyidagi takliflar ishlab chiqildi: 

hududiy turizm klasterlarini tashkil etishda 

raqamli boshqaruv va monitoring tizimlarini joriy etish;  

davlat-xususiy sheriklik mexanizmlarini 

kengaytirish orqali investitsion faollikni oshirish;  

ekologik, ziyorat va agro turizm yo‘nalishlarini 

hududiy klasterlar asosida rivojlantirish;  

turizm infratuzilmasini modernizatsiya qilish va 

transport-logistika tizimini takomillashtirish;  

turizm klasterlari samaradorligini baholash uchun 

Klaster Samaradorlik Indeksi (KSI) asosida monitoring 

tizimini shakllantirish;  

hududlarda turizm xizmatlari eksportini oshirish 

maqsadida innovatsion va raqamli texnologiyalarni keng 

qo‘llash.  

Mazkur takliflarning amaliyotga joriy etilishi 

O‘zbekistonda hududiy turizm klasterlari faoliyatining 

samaradorligini oshirish, hududiy iqtisodiy rivojlanishni 

jadallashtirish va xalqaro turizm bozorida mamlakatning 

raqobatbardoshligini mustahkamlashga xizmat qiladi. 

